



ਵਾੱਲੰਟੀਅਰ ਨਿਜੀ ਵਾਹਨ ਵਰਤੋਂ ਫ਼ਾਰਮ
[ਪ੍ਰਵਾਨਗੀ ਪ੍ਰਾਪਤ ਕਰਨ ਲਈ ਹਰ ਇਕ ਡ੍ਰਾਈਵਰ ਨੂੰ ਇਕ ਫ਼ਾਰਮ ਦੀ ਲੋਡ਼ ਹੈ]
ਸਾਡੇ ਵਿਦਿਆਰਥੀਆਂ ਨੂੰ ਸਕੂਲ ਤੋਂ ਬਾਹਰ ਦੇ ਪ੍ਰੋਗਰਾਮਾਂ ਅਤੇ ਸਰਗਰਮੀਆਂ ਲਈ ਲਿਆਉਣ ਅਤੇ ਲਿਜਾਣ ਵਿਚ ਮਦਦ ਵਾਸਤੇ ਆਪਣਾ ਸਮਾਂ ਅਤੇ ਆਪਣਾ ਵਾਹਨ ਵਾੱਲੰਟੀਅਰ ਕਰਨ ਲਈ ਤੁਹਾਡਾ ਧੰਨਵਾਦ। ਆਪਣੇ ਵਿਦਿਆਰਥੀਆਂ ਦੀ ਸਿਹਤ ਅਤੇ ਸੁਰੱਖਿਆ ਦੀ ਰਾਖੀ ਲਈ, ਸਾਡੇ ਡਿਸਟ੍ਰਿਕਟ ਨੂੰ ਚਾਹੀਦਾ ਹੈ ਕਿ ਵਿਦਿਆਰਥੀਆਂ ਨੂੰ ਮੰਜ਼ੂਰਸ਼ੁਦਾ ਸਰਗਰਮੀਆਂ ਤੋਂ ਲਿਆਉਣ ਅਤੇ ਲਿਜਾਣ ਵਾਸਤੇ ਆਪਣੇ ਵਿਅਕਤੀਗਤ ਵਾਹਨ ਦੀ ਵਰਤੋਂ ਕਰਨ ਵਾਲੇ ਵਲੋਂ ਕੋਈ ਵੀ (ਮੁਲਾਜ਼ਮ ਜਾਂ ਵਾੱਲੰਟੀਅਰ) ਪਹਿਲਾਂ ਮੰਜ਼ੂਰੀ ਜ਼ਰੂਰ ਲਏ। ਇਸਤੋਂ ਪਹਿਲਾਂ ਕਿ ਅਸੀਂ ਅਜਿਹੀ ਮੰਜ਼ੂਰੀ ਦੇ ਸਕੀਏ, ਸਾਡੇ ਵਿਦਿਆਰਥੀਆਂ ਨੂੰ ਤੁਹਾਡੇ ਵਲੋਂ ਲਿਆਉਣ ਅਤੇ ਲਿਜਾਣ ਤੋਂ ਘੱਟੋ-ਘੱਟ ਪੰਦਰਾਂ (15) ਦਿਨ ਪਹਿਲਾਂ ਕੁਝ ਜਾਣਕਾਰੀ ਹਾਸਿਲ ਕੀਤੀ ਜਾਣੀ ਜ਼ਰੂਰੀ ਹੈ। ਤੁਹਾਡੇ ਵਲੋਂ ਵਾਹਨ ਦੀ ਕਾਰਵਾਈ ਦੇ ਸਬੰਧ ਵਿਚ ਕੁਝ ਨੇਮਾਂ, ਜੋ ਹੇਠਾਂ ਦਿਤੇ ਗਏ ਹਨ, ਦੀ ਪਾਲਣਾ ਕਰਨ ਲਈ ਵੀ ਸਹਿਮਤ ਹੋਣਾ ਲਾਜ਼ਮੀ ਹੈ। 
ਲੋਡ਼ੀਂਦੀ ਜਾਣਕਾਰੀ
	ਡ੍ਰਾਈਵਰ ਦਾ ਨਾਂ:
	 

	ਕੈਲੀਫ਼ੋਰਨੀਆ ਡ੍ਰਾਈਵਰ ਦਾ  ਲਾਇਸੈਂਸ ਨੰਬਰ ਅਤੇ ਇਸਦੀ ਮਿਆਦ ਪੁੱਗਣ ਦੀ ਤਾਰੀਖ਼:
	

	ਗੱਡੀ (ਆਂ) ਦਾ ਸਾਲ/ਮੇਕ/ਮਾੱਡਲ:
	

	ਗੱਡੀ (ਆਂ) ਦਾ ਲਾਇਸੈਂਸ ਪਲੇਟ ਨੰਬਰ:
	

	ਬੀਮਾ ਕੈਰੀਅਰ:
	

	ਪਾੱਲਿਸੀ ਨੰਬਰ  ਅਤੇ ਮਿਆਦ ਪੁੱਗਣ ਦੀ ਤਾਰੀਖ਼:
	

	ਦੇਣਦਾਰੀ ਕਵਰੇਜ ਸੀਮਾਵਾਂ:
	


ਸਾਨੂੰ (a) ਤੁਹਾਡੇ ਡ੍ਰਾਈਵਰ ਦਾ ਲਾਇਸੈਂਸ ਅਤੇ (b) ਤੁਹਾਡੀ ਬੀਮਾ ਪਾੱਲਿਸੀ ਦੇ ਐਲਾਨਨਾਮੇ ਵਾਲੇ ਸਫ਼ੇ ਦੀ ਇਕ ਫ਼ੋਟੋਕਾੱਪੀ ਵੀ ਚਾਹੀਦੀ ਹੈ।  ਕੀ ਸਕੂਲ ਵਰ੍ਹੇ ਦੌਰਾਨ ਤੁਹਾਡੇ ਡ੍ਰਾਈਵਰ ਦਾ ਲਾਇਸੈਂਸ ਜਾਂ  ਬੀਮਾ ਪਾੱਲਿਸੀ ਖ਼ਤਮ ਹੋ ਗਈ ਹੈ, ਵਿਦਿਆਰਥੀਆਂ ਨੂੰ ਲਿਆਉਣ/ਲਿਜਾਣ ਦੇ ਯੋਗ ਹੋਣ ਤੋਂ ਪਹਿਲਾਂ ਤੁਹਾਨੂੰ  ਉਹਨਾਂ ਦੇ ਨਵੀਨੀਕਰਣ ਨੂੰ ਦਰਸਾਉਣ ਵਾਲੀਆਂ ਅਪਡੇਟ ਕੀਤੀਆਂ ਫ਼ੋਟੋਕਾੱਪੀਆਂ ਫਿਰ ਤੋਂ ਦਿਖਾਉਣ ਦੀ ਲੋਡ਼ ਹੋਏਗੀ। ਹੇਠਾਂ ਦਸਤਖ਼ਤ ਕਰਕੇ, ਤੁਸੀਂ ਡਿਸਟ੍ਰਿਕਟ ਨੂੰ  (a) ਆਪਣੇ ਡ੍ਰਾਈਵਰ ਦੇ ਪਿਛੋਕਡ਼ ਦਾ ਰਿਕਾੱਰਡ ਅਤੇ ਆਪਣੇ ਡ੍ਰਾਈਵਰ ਦੇ ਲਾਇਸੈਂਸ ਦੇ ਦਰਜੇ ਦੀ ਇਕ ਕਾੱਪੀ ਪ੍ਰਾਪਤ ਕਰਨ  (b) ਮੁਜਰਮਾਨਾ ਪਿਛੋਕਡ਼ ਦੀ ਜਾਂਚ ਕਰਨ, ਅਤੇ (c) ਆਪਣੇ ਬੀਮਾ ਦਰਜੇ ਦੀ ਪੁਸ਼ਟੀ ਲਈ ਆਪਣੀ ਬੀਮਾ ਕੰਪਨੀ ਨਾਲ ਸੰਪਰਕ ਕਰਨ ਦਾ ਅਖ਼ਤਿਆਰ ਵੀ ਦੇ ਰਹੇ ਹੋ। ਇਸਦੇ ਨਾਲ ਹੀ, ਕਿਰਪਾ ਕਰਕੇ ਇਹ ਸਲਾਹ ਵੀ ਦਿਤੀ ਜਾਂਦੀ ਹੈ, ਕਿ ਬੀਮਾ ਕੋਡ ਸੈਕਸ਼ਨ 11580.9(d) ਅਨੁਸਾਰ, ਇਕ ਹਾਦਸਾ ਹੋਣ ਦੀ ਸਥਿਤੀ ਵਿਚ, ਤੁਹਾਡਾ ਬੀਮਾ ਕਿਸੇ ਕਿਸਮ ਦੇ ਸਰੀਰਕ ਸੱਟ-ਫੇਟ ਜਾਂ ਸੰਪਤੀ ਨੁਕਸਾਨ ਲਈ ਪ੍ਰਾਇਮਰੀ ਕਵਰੇਜ ਉਪਲਬਧ ਕਰਾਏਗਾ। ਡਿਸਟ੍ਰਿਕਟ ਦਾ ਵਾਹਨ ਬਾਰੇ ਦੇਣਦਾਰੀ ਕਵਰੇਜ ਜੇ ਹੋਣਾ ਹੀ ਹੈ, ਤਾਂ ਘੇਰੇ ਹੇਠਲੇ ਦਾਅਵਿਆਂ ਦੇ ਭੁਗਤਾਨ ਰਾਹੀਂ, ਤੁਹਾਡਾ ਬੀਮਾ ਕਵਰੇਜ ਖ਼ਤਮ ਹੋਣ ਮਗਰੋਂ ਹੀ ਲਾਗੂ ਹੋਏਗਾ। ਤੁਹਾਡੇ ਵਾਹਨ ਦੀ ਵਿਆਪਕ, ਬਿਨਾ ਬੀਮੇ ਦੇ ਗੱਡੀ ਚਲਾਉਣ ਵਾਲਿਆਂ ਜਾਂ ਟੱਕਰ ਹੋਣ ਦੀ ਕਵਰੇਜ ਸਬੰਧੀ ਮਾਮਲਾ ਡਿਸਟ੍ਰਿਕਟ ਦੇ ਘੇਰੇ ਹੇਠ ਨਹੀਂ ਆਉਂਦਾ, ਨਾ ਹੀ ਡਿਸਟ੍ਰਿਕਟ ਇਸ ਲਈ ਜ਼ਿੰਮੇਵਾਰ ਹੈ। 
ਵਾਹਨ ਸੁਰੱਖਿਆ ਅਤੇ ਲਿਆਉਣ / ਲਿਜਾਣ ਦੀਆਂ ਵਿਧੀਆਂ ਅਤੇ ਸ਼ਰਤਾਂ
ਸਾਡੇ ਵਿਦਿਆਰਥੀਆਂ ਦੀ ਸੁਰੱਖਿਆ ਲਈ, ਹੇਠਾਂ ਦਸਤਖ਼ਤ ਕਰਕੇ, ਤੁਸੀਂ ਹੇਠ ਲਿਖੇ ਨੇਮਾਂ ਅਤੇ ਜ਼ਰੂਰਤਾਂ ਲਈ ਵੀ ਸਹਿਮਤ ਹੋ ਰਹੇ ਹੋ:
1. ਮੈਂ, ਜਦੋਂ ਅਪੰਗ ਹੋਵਾਂਗਾ, ਭਾਵੇਂ ਸ਼ਰਾਬ, ਦਵਾਈਆਂ (ਨੁਸਖ਼ੇ ਜਾਂ ਬਿਨਾ ਨੁਸਖ਼ੇ), ਉਨੀਂਦਰੇ ਜਾਂ ਕਿਸੇ ਕਿਸਮ ਦੀ ਭਟਕਣ ਕਾਰਣ, ਮੈਂ ਇਕ ਵਾਹਨ ਨਹੀਂ ਚਲਾਵਾਂਗਾ/ਚਲਾਵਾਂਗੀ। ਮੈਂ, ਰਫ਼ਤਾਰ ਦੀਆਂ ਸਾਰੀਆਂ ਸੀਮਾਵਾਂ ਅਤੇ ਲਾਏ ਗਏ ਸੰਕੇਤਾਂ ਅਤੇ ਪਲਾਕਾਰਡਾਂ ਸਮੇਤ ਵਾਹਨ ਨੂੰ ਉਚਿਤ ਤਰੀਕੇ ਨਾਲ ਚਲਾਉਣ ਸਬੰਧੀ ਕੈਲੀਫ਼ੋਰਨੀਆ ਦੇ ਕਾਨੂੰਨ ਦੀ ਹਰ ਸਮੇਂ ਪਾਲਣਾ ਕਰਾਂਗਾ/ਕਰਾਂਗੀ।
2. ਮੈਂ ਵਿਦਿਆਰਥੀਆਂ ਨੂੰ ਇਕ ਅਜਿਹੇ ਵਾਹਨ ਵਿਚ ਨਹੀਂ ਲਿਆਵਾਂਗਾ/ਲਿਜਾਵਾਂਗਾ, ਲਿਆਵਾਂਗੀ/ਲਿਜਾਵਾਂਗੀ, ਜੋ ਮੇਰੇ ਮੰਨਣ ਅਨੁਸਾਰ ਮਸ਼ੀਨੀ ਤੌਰ ਤੇ ਅਸੁਰੱਖਿਅਤ ਹੋ ਸਕਦਾ ਹੈ ਜਾਂ ਜੋ ਮੌਸਮ ਜਾਂ ਹੋਰ ਕੁਦਰਤੀ ਸਥਿਤੀਆਂ ਕਾਰਣ ਅਸੁਰੱਖਿਅਤ ਹੋ ਸਕਦਾ ਹੈ। ਮੈਂ ਵਿਦਿਆਰਥੀਆਂ ਨੂੰ ਨਹੀਂ ਲਿਆਵਾਂਗਾ/ਲਿਜਾਵਾਂਗਾ, ਲਿਆਵਾਂਗੀ/ਲਿਜਾਵਾਂਗੀ, ਜਦ ਤੱਕ ਕਿ ਮੇਰੇ ਕੋਲ ਹਰ ਵਿਦਿਆਰਥੀ ਲਈ ਕੰਮ ਕਰ ਰਹੀ ਇਕ ਸੀਟ-ਬੈਲਟ, ਮੇਰੇ ਅਤੇ ਲਿਆਉਣ/ਲਿਜਾਣ ਵਾਲੇ ਸਾਰੇ ਵਿਦਿਆਰਥੀਆਂ ਵਲੋਂ ਹਰ ਸਮੇਂ ਵਰਤੀਆਂ ਜਾਣ ਵਾਲੀਆਂ ਸੀਟ-ਬੈਲਟਾਂ ਨਹੀਂ ਹੋਣਗੀਆਂ। ਵਾਹਨ (ਵਾਹਨਾਂ) ਦਾ ਡਿਸਟ੍ਰਿਕਟ ਪ੍ਰਤਿਨਿਧੀਆਂ ਵਲੋਂ ਮੁਆਇਨਾ ਕੀਤਾ ਜਾ ਸਕਦਾ ਹੈ।


3. ਮੈਂ 21 ਸਾਲ ਤੋਂ ਵੱਧ ਉਮਰ ਦਾ/ਦੀ ਹਾਂ ਅਤੇ ਕਿਸੇ ਦਿਤੀ ਗਈ ਕਾਰਵਾਈ, ਪ੍ਰੋਗਰਾਮ ਜਾਂ ਮੁਕਾਬਲੇ ਲਈ ਵਾਹਨ ਦਾ ਇਕੋ-ਇਕ ਡ੍ਰਾਈਵਰ ਹੋਵਾਂਗਾ/ਹੋਵਾਂਗੀ। ਮੈਂ ਆਪਣੇ ਆਪ ਅਤੇ ਅਧਿਕਾਰਪ੍ਰਾਪਤ ਵਿਦਿਆਰਥੀ ਤੋਂ ਇਲਾਵਾ, ਕਿਸੇ ਹੋਰ ਨੂੰ ਵਾਹਨ ਵਿਚ ਸਫ਼ਰ ਨਹੀਂ ਕਰਨ ਦਿਆਂਗਾ/ਦਿਆਂਗੀ। ਹਾਲਾਂਕਿ, ਮੈਂ ਡਿਸਟ੍ਰਿਕਟ ਤੋਂ ਆਪਣੇ ਕਿਸੇ ਹੋਰ ਬੱਚੇ ਲਈ, ਨਿਸ਼ਚਿਤ ਕਾਰਵਾਈ, ਪ੍ਰੋਗਰਾਮ, ਜਾਂ ਮੁਕਾਬਲੇ ਲਈ ਵਾਹਨ ਵਿਚ ਸਫ਼ਰ ਕਰਨ ਲਈ ਮੰਜ਼ੂਰੀ ਲਈ ਲਿਖਤੀ ਆਗਿਆ ਮੰਗ ਸਕਦਾ/ਸਕਦੀ ਹਾਂ, ਜੇ ਜਾਣ ਵਾਲੀ ਥਾਂ ਤੇ ਹੋ ਰਹੀ ਕਾਰਵਾਈ, ਪ੍ਰੋਗਰਾਮ ਜਾਂ ਮੁਕਾਬਲਾ ਆਮ ਤੌਰ ਤੇ ਲੋਕਾਂ ਲਈ ਖੁਲ੍ਹਾ ਹੈ ਜਾਂ, ਮੈਂ ਆਪਣੇ ਖ਼ਰਚ ਤੇ ਅਤੇ ਡਿਸਟ੍ਰਿਕਟ ਦੀ ਮੰਜ਼ੂਰੀ ਨਾਲ, ਅਜਿਹੇ ਕਿਸੇ ਬੱਚੇ ਲਈ ਦਾਖ਼ਲਾ ਟਿਕਟ ਖ਼ਰੀਦ ਸਕਦਾ/ਸਕਦੀ ਹਾਂ।
	
	
	

	ਛਪਿਆ ਹੋਇਆ ਨਾਂ 
	ਦਸਤਖ਼ਤ 
	ਤਾਰੀਖ਼ 

	ਵਲੋਂ ਪ੍ਰਾਪਤ ਕੀਤਾ ਗਿਆ:

